
Guijtz Nani Bacuaa Pabl Lo
Reben Roman

Rucuaa Pabl lo reben guidoo nen guedx Roma

1 Nara, Pabl, naca te xmos Jesucrist, laani gule
nara te gusule'a xtidx Dios loj rebejn.

2 Agujc xchero bia'n Dios diidx loj renani basule'
xtiidxni, suniidxni diidxre loonu, luxh diidx ni
bia'n Dios caj lo guijtz xten reprofe'tga. 3 Rediidx
ni rusule'd najc xcuent Jesucrist, Xi'n Dios, ni
najc xagdoo toreii David xcuent tiejxhni. 4 Xcuent
Xsprit Dxan Dad Jesucrist, najcni Xi'npac Dios.
Badeed Dios yélrnibee lojni, ni'cni gubansacni lo
rebengut. 5 Laani gucndjni nard, guleni nari te
gusule'ad xtiidxni te guzobdiajgtu, te chalilajz re-
bejn nirej guideb guedxliyj xtiidxni. ¢ Luxh nadx-
aagtu loj rebejn ni guleni te chalilajzreni xtiidxni.

7 Ruxhald guijtzre lojtu ni yu' guedx Roma,
guiraatu ni sandlajz Dios ni bibeetu gactu bendxan.
Gacndj Dios ni najc Xtadnu ndjza Dad Jesucrist
la'tu, guscuecdxireni lajztu.

Rlajz Pabl chdd guedx Roma

8 Ganidtoo rudedad xquixtios loj Dios con laj
Jesucrist xcuent guiraatu, sa'csi guideb guedxliuj
rujy bejn diidx xcuent xcélrililajztu. 9 Lagajc Dios
anajn xho rniabd guet-guejt xcuent la'tu lojni.
Nara rund xtzuun Dios guideb lastod, rusule'a
diidx xcuent Xi'nni Jesucrist. 10 Sanuutis canaba
lojni, top sajc jiddhuid lojtu si'cni rlazd gund agujc

xchejli. 11 Sa'csi rlazduxha fid lojtu, te gacndétu,
te gulidxa la'tu xhi te xtidx Dios te sudzu'tzrutu
lo xtiidxni. 12 Nalajznu, te gustioobnu lajz sa'nu
xcdlrililajz xtidx Dios Xten sa'nu.

13 Rebetzd rlazd gacbeetu balti hudlt bena
xhigab jiddhuia lojtu, luxh gajd gacdi jidla. Rlaza
jiddhuid lojtu te chalilajz xhidajlru bejn xtidx
Dios sigajcni salilajzreni guiralajt cadro hua'a
loj rebejn ni di gac xpen Israel. 14 Nungéijlpac
gusule'd xtidx Dios loj rebejn nani rnii garen-
garen didxsaj, sigajc loj reben griegw, loj renani
nayadl, sigajc loj reben najn. 15 Rbaali laza suga'a
naj, te gusule' xtidx Dios ndjza lojtu ni yu' guedx
Roma.

Xcdlrnibee xtidx Dios

16 Sa'csi dina guituid xcuent xtidx Dios, sa'csi
najcni yalrnibee Xten Dios te guslaani lo dojl chutis
bejn nani rlajz chalilajz xtiidxni, ganidtoo reni
najc rexpejn Israel, dxejcti néjza rebejn ni di gac
xpen Israel. 17 Sa'csi xtidx Dios rusule' xho nanab
chalilajz te bejn te gacni te bensa'c nez lo Dios
sa'csi huililajzni xtiidxni. Lo xtidx Dios caj scree:
“Palga rililajz te bejn xtidx Dios, najcni te bennaya
nez lo Dios, nabanndjni Dios Xxcuent xcdlrililajzni.”

Rextojl bejn

18 Xcalrdxe'ch Dios nani yu' xhaguibaa sia-
jbni yejc rebejn nani gun dojl, nani rlajz gun
cosguijdx, nani di gusaan guisieed sabejnreni
didxgulii. 19 Sa'csi anancheereni nani sajc gan
bejn xcuent Dios, ni'cni najnreni rajpreni dojl,
sa'csi ruluipac Dios na'c gunreni dojl. 20 Cheni
birixtiejli guedxliuj, recos nani di gacdi fii bejn

xXcuent Dios, si'c Xcdlrnibeeni ni najc par tej-
pas, si'c xtujxh xtenni, huenliisi ruzenreni sa'csi
ruluilojreni recos ni ruzen nani benchee Dios.
Guiraa reni'c ruluiloj najcni Gueb Dios ni rajp
yalrnibee par tejpas, ni'c di gacdi guiniireni loj
Dios direni niembee xhini'c rlajz Dios gunreni.
21 Ni'cni, mase biembeereni Dios, direni nilid'p
xpala'nni te ganreni Gueb Dios, dizareni nudeed
xquixtios lojni. Alga guyalajz gujcreni, bicdjy
Xcdriejnreni, naareni hueen najc gunreni si'ctis
ni jiajb yejcreni, si'cni rsia' lajzreni nen las-
tooreni. 22 Caniireni nanduxhreni, per direni
gan, naydaadlreni. 23 Guldlazreni xcdlrdimbicha' Dios
ni najc tejsi par tejpas, te bazuxhijbreni nez loj
rebandjb ni benchee naareni, ni najc guiraa ni rujn
lojni si'c rujn lo te niguii ni rnitloj, ndjza guiraa ni
najc si'c reman ni rutajt, ndjza guiraa ni najc si'c
reman ni yu' tajp ni'ni, ndjza ni najc si'c rebjl.

24 Ni'cni gulédlaz Diosreni, basaanni gunreni
si'ctis ni rlajzreni. Bejnreni dojl con resa'reni.
25Sa'csi ahuililajzreni didx-xhiilacuaa nililajzreni
xtidxlii Dios, ruzuxhijbzareni nez loj recos ni
benchee Dios, lacuaa guzuxhijbreni loj Dios nani
benchee guiraa rexhicos, Dios nacle' par tejpas.
Sugacni si'c.

26 Ni'cni guldlaz Diosreni, subianreni lo
xcéllatsiajreni, lo yalxtujy Xtenreni. Diru regunaa
guesndj niguii, lagajc sagunaareni resndjreni.
27 Sigajcza reniguii guldlaz regunaa, rujnreni
dojl con lagajc saniguiireni. Luxh lagajc laareni
siguijxreni latsiaj ni rujnreni.

28 Luxh sa'csi di rlajzreni jiureni Dios,

basaanti Dios suyu' cosguijdxtis xcariejnreni, te
chanuutisreni lo xcallatsiajreni, rujnreni recos ni
xhet laadi. 29 Guidxareni dojl, néjza cosguijdx,
ndj yalruguilajz xhixten sa'reni; rugu'treni bejn,
rujnreni yélrsidblajz, rucuandjreni resa'reni,
rusgueereni sareni, rdxechndjreni sa'reni,
rniizareni didxxhii. 39 Rniyaj sa'reni, rdxe'chreni
lo Dios, guyalajzreni, dipacreni guitujy, rlid'preni
lagajc xpala'nreni, entis latsiacoob rbaxtiejreni,
guyalajzreni lo xcuzajnreni, 3! nadduxhreni,
Xheti Xcériejnreni, Xhet sajcdi Xtiidxreni ni
rianreni lo sabejnreni, direni chandlajz sa'reni
si'cni nungdjl gacni, dizareni gulaslajz sa'reni.
32 Luxh mase agucbeereni gun Dios yalguxhtis
lojreni, najnzareni nungijl guetpac renani
rujn recosre, nicla jiureni, rujnreni guiraa
recosguijdxre, luxh rbaali lajzreni richunéjreni
rebejn ni rujnza recosguijdxga.

2

Dios rujn ydlguxhtis con didxguliipac

INi'cni, ¢canejz chdatu, la'tu benguedxliuj? Chutis
luj ni rgubeelu sabejnlu, lagajc si'c cubeezareni
luj, lagajc xcuent ni'c sajclu yalguxhtis, sa'csi luj
rgubeelu sabejnlu, lagajczaluj rujnlulagajc dojlga.
2 Nancheenu sujn Dios yalguxhtissa'c 1oj renani
rujn sa' dojlga. 3Ben guedxliuj ni rgubee loj renani
rujn dojl, luxh sigajcza rujnlu, ¢la rujnlu xhigab
sidedcaj gun Dios yalguxhtis 1ojlu xcuent xtojllu, 4?7
40 ¢larbalazlu ni rujn Dios, najeni huenduxh, lacti
guroob najc xcalrulaslajzni, rapduxhzani pasens?
¢La dilu gan dee najc ni gacndjlu gusiechlajzlu te

guibicajlu lo dojl, 4? 5 Luxh sa'csi nadduxhlu,
di lastoolu guigoodz te gusiechlajzlu, cagutajllu
yalguxhtis ni gaclu che guidzujn dxej ni gun Dios
yalguxhtis loj reben guedxliuj, 6 siguijx Dios loj
tejgatu xcuent dzuun nani bejn tejgatu. 7 Loj
rebejn nani rlajztisreni guibansa'c, ni gusoob xti-
idxni, sudeed Dios yélnabajn par tejpas sa'csi gudi-
ilreni xhaniduj néjza go'preni xpala'nreniloj Dios,
rlajzreni guibajnreni loj Dios par tejpas. & Luxh
sidxe'ch Dios, sidxe'chduxhni loj renani sanélajz
lagajc laareni, nani di jiu xtidxguliini, alga rusoo-
breni reyéllatsiaj, redidxguijdx. ° Guiraa reben
guedxliuj ni rujn dojl sidejd trabajwduxh néjza
sac-huin lastooreni; ganid rexpen Israel, dxejcti
nijza reben griegw. 10Loj guiraa rebejn nani rujn
cos-hueen, sudeed Dios xhaniduj, ndjza bala'n,
ndjza yalrbecdxi lastooreni, ganid rexpen Israel,
dxejcti ndjza reben griegw.

11 Sa'csi tebloj najc guiraasi rebejn nez loj Dios.
12 Guiraa rebejn nani bejn dojl, luxh direni niem-
bee xleii Dios, sinitlojreni sin leiiga; guiraa reni
biembee xleii Dios, lagajc con leiiga sujn Dios
yéalguxhtisreni xcuent xtojlreni. 13 Xhet ganaxdi
renanirucuadiajgtis xleii Moisés najc bennaya nez
loj Dios; rebejn ni rusoobpac rexleii toMoisés,
reni'c najc bennaya loj Dios. 14 Yu' xhidal bejn ni di
gumbee xleii toMoisés, dizareni gac rexpen Israel,
rujnreni recos ni caj lo leii. Najnreni xhini'c najc
cos sa'c. Ni'cni lagajc xcdriejnreni najc si'c leii par
laareni. 15 Recossa'c ni rujnreni ruluiloj nezyusa'c
ni yu' lastooreni. Xcariejnreni rulullo] xhini'c 10j
guiraa nani rujnreni najc cos sa'c, xhini'c najc

dojl. 16 Guiraa recosre sajc che guidzujn dxej ni
gun Dios yalguxhtis guiraa rexhigabxhiga'tz ni yu'
lastoo rebejn. Jesucrist gac juejz lojreni, dxejc
sisiojb guiraa rediidx ni cagusule'a lojtu.

Rexpen Israel ndj xleii toMoisés

17 Luj ni laalu xpen Israel, ni rniilu sandpaclu
xleii toMoisés, rniduxhlu najclu xpen Dios,
18 rniilu  nancheezalu xhini'c rlajz Dios
gunlu, anajnzalu xhini'c najc hueenru sa'csi
bisiedsa'cpaclu leii. 19 Rchalolu sajc guluiilu
nezyusa'c lo rebejn nani najc si'c lotid'p, sajc
guzanijlu Xxcériejn reni nacdjy Xclriejnreni.
20Rchalolu najclu mastrlorenani nayaal, najczalu
mastr lo rebiuux, sa'csi nansa'clu leii, luxh lojni
caj guiraa ydalnajn ndjza guiraa didxguliipac.
21 Ni'cni rnid lojlu, luj ni caguseed xtee bejn,
¢xhicuent dilu guseed lagajc luj? Luj ni rusule'lu
diidx na'c cuan bejn, ¢xhicuent rbajnlu? 22 Luj
nani rniilu na'c guesnéjni te ni di gac chéélni, ¢la
resndjlu nani di gac chaallu, 4?7 Rdxe'chlu xcuent
rebandjb, ¢xhicuent rbddlu xhicos nen xquidoo
rebandjb, &? 23 Luj rlajzlu chad'p xpala'nlu sa'csi
najnlu leii, ¢la rusanxtujylu Dios sa'csi dilu gusoob
xtidx leiiga, 4? 24 Bahuii xho rebejn nani di gac
xpen Israel rniyajreni Dios sa'csila'tu ditu gusoob
xtiidxni, rujntu dojl, sigajc ni caj lo xtidx Dios.

25 Palga la'tu chutu bee si'cni caj lo leiiga, palga
gusoobtu guiraa diidx ni caj lo leii, laaca. Luxh
palga ditu gusoob guiraliipac xtidx leiiga, xlia'si
guyu'tu bee, sa'csi rujntu dojl. 26 Ni'cni palga te
bejn ni di chu beega, luxh rusoobni guirliipac
xtidx leiiga, ¢la di gacdi guchaagni cuent najcni

si'c te nani yu' beega, 4? 27 Bejn nani di chu
beega, luxh rililajzni guiraliipac xtidx leiiga, su-
jnni yalguxhtis la'tu sa'csi mase yu'tu beega, luxh
nanduxhtu leiiga, ditu gusoob xtidx leiiga, alga
rujntu dojl. 28 Sa'csi xhet guiraadi rebejn ni yu'
beega najc rexpejn Israel, luxh di beega ni ru'
bejn gun gusoobpac bejn xtidx leiiga. 29 Najcpac
te xpen Israel nani najcni nen lastooni, nani yu'
bee lastooni, rusoobpacni xtidx Dios xcuent Sprit
xtenni, dini gunni sa'csi najctisni costumbr. Dios
ni silid'p xpala'nni, xhet bejndi.

3

1 ¢Xhini'c sacndj te bejn najcni te rexpen Israel,
a? O ¢xhi sajc chuni beega? 2 jEmpac sacduxhni!
Ganidtoo, sa'csi loj rexpen Israel badeed Dios xti-
idxni. 3 Mase yu' renani di nililajz diidxga, ¢la
ni'cni xhet sajcdi diidx ni bia'n Dios loj rexpejnni,
a? 4iXho gacni si'c! Diostis najc guliipac, guiralii
bejn rusguee. Scree caj lo xtidx Dios:

Lagajc xtiidxlu suluii laaca rujnlu,
te che gaclu yalguxhtis,
nicla tej xtojllu di guidxajl.

5 Palga xcéllatsiajnu ruluiiru najc Dios huen-
duxh, ¢xhini'c guiniinu dxejc? Palga gun Dios
yalguxhtis nurnu, dxejc tednu trabajwduxh, ¢la
ru]nm latsiaj loonu, 47 (Cania si'c te ben guedxliuj
naj.) %iXho gacni si'c! Paru najcni si'c, ¢xho mood
gun Dios yalguxhtis 1loj rebejn guedxliuj?

7 Paru redidx-xhii ni rnia rilid'pru xpala'n Dios
ndjza xtidxliini, ¢xhicuent gunni yalguxhtis nara si'c
te bendojl? 8 Yu'za bejn ni canii didx-xhii, najreni

cayajpnu lo rebejn: “Colyejn cosguijdx te guiluilo-
jni recoshuen.” Per rebejn ni canii si'c sidzujn
dxej gacreni ydlguxhtis.

Guiraanu najcnu bendojl

9 ¢Dxejca'? ¢La najcnu benhuenduxhru lojreni, 4?
Dini gac; tebloj abile'cnu yalquij xten rexpen Israel
con rebejn ni di gac xpen Israel, sa'csi guiraareni
yu'reni lo dojl. 10 Si'cni caj lo guijtz:
Ruti te bensa'c, nicla tejni.
11 Ruti te bejn ni racbee,
ruti chu tej nani rguiil Dios.
12 Guiragajcreni abirii lo xnejz Dios,
teblojsi xhet sajcdireni.
Ruti chu tej ni rujn cossa'c, nicla tejni.
13Ro'reni rii ganax didxguijdx,
najcni si'c te baa ni naxal,
rusgueereni con lujdxreni,
didxlatsiaj rii ro'reni najcni si'c benen ni yu' ro' te

bélnialajz.

14Ro'reni entis cague,

entis canii didxrdxe'ch lo sa'reni.

15 Ni'reni ruxunli saxhe' xtiejn sa'reni.

16 Cadrotis rijreni rujnreni latsiaj,
ruteedreni sa'reni trabajw.

17Direni gumbee nezyuj ni ruscuecdxilajz.
18 Niclaza guidxelojreni Dios.

19 Racbeenu najc rediidx nani caj lo xleii Dios
par rebejn nirnibee leiilojreni, te jiduu ro’ guiralii
rebejn, te guiraa reben guedxliuj gacbeereni yu'
xtojlreni nez loj Dios. 20 Sa'csi mase gusoob bejn
guira'ti diidx ni caj lo leii, di leiiga gudzucaj xtojl

bejnga, sa'csi leiiga najc nani guluii dojl ni yu' nen
lastooni.

Ruslaa Dios lo dojl xcuent yadlrililajz xtiidxni

21 Naj ruluii Dios stee mood guibicaj xtojlnu,
nani di gac mood ni caj lo xleii toMoisés. Luxh
galooli gusloj canii Dios xcuent nezyujre, cajni
lo reguijtz xten leii néjza lo reguijtz ni bejn re-
bejn nani gunii xtidx Dios galoo. 22 Stee mood
najc scree: Chutis ni chalilajz xtidx Jesucrist,
sajc naya lastooni nez loj Dios; si'c sajc gar-
aliiza nani salilajz, sa'csi tebloj najcnu nez lo-
jni. 23 Sa'csi guiralii rebejn guedxliuj abanijt lo
Dios, direni guiga' guidzujnreni lo xnezyuj Dios.
24 Niluxh balaslajz Dios nuunu, banidxxlia'ni
loonu ydlnabannaya nez loj Dios sa'csi Jesucristis
gudijx yalguxhtis xten dojl che baxhe'ni xtiejnni lo
crujz te badzucajni xtojlnu. 25 Baxhal Dios xi'nni,
Jesucrist, te cuajni lo crujz nez loj rebejn te si'c
gudijxni guiraa rextojl chutis bejn ni rililajz xtidx
Dios xcuent xtiejn Jesucrist. Si'c bejn Dios te gului-
ini xho guibannaya bejn lojni. Galoo gojptis Dios
pasens rebejn, dini niujn ydalguxhtis rextojlreni,
26sa'csi acanajn Dios guc gunni yalguxhtis redojlga,
te si'c guiluiini xcélnayani nez loj guiraa rebejn, te
Diospac gunnaya nez lojni chutis ni rililajz xtidx
Jesucrist.

27 Ni'cni ¢con ydlnaro? ¢Con ydlbindaan? jXhet
sajcdini! ¢Xhileii rudzucaj xtojlnu? ¢La leil najc ni
rnii jiennu dzunsa'c, a7 jDini gac si'c! Yu' tejtis leii
ni rudzucaj dojl, nani rnii chalilajztis bejn xtidx
Jesucrist. 28 Dxejc sajc guinid lojtu chutis bejn

sajc gac naya nez loj Dios sa'csi rililajzni xtidx
Jesucrist, xhet sa'csirujnniredzunsa'c ni cajlo leii.

29 sLa najc Dios Xtiooztis rexpen Israel, 4? ¢La
dini gac néjza Dios xten rebejn ni di gac xpen
Israel? iXho dini gac! Najcni Dios xten guirop
cuaa bejn. 30 Ruti chu stee Dios, tejtis Dios yu'.
Ruslaani lo dojl rebejn ni guyu' bee sa'csi huilila-
jzreni xtiidxni, 31ga]cza ruslaani lo dojl rebejn ni
xhet beedi guyu' sa'csi huililajzzareni xtiidxni.
31 ¢La rudzucajnu leii sa'csi rililajznu, &? Ajndi.
iXho gacni si'c! Alga basoobnu xtidx leiiga che
huililajznu xtidx Jesucrist.

4

Xcdilrililajz toAbram

1 ¢Xhini'c sajc guiniinu xcuent toxtadgoldoonu,
Abram? 2Paru niajc toAbram bennaya nez loj Dios
por redzuun ni bejnni, pet sajc guibalazduxhni,
per xhet nez lojdi Dios. 3 ;Xhini'c caj lo xtidx Dios?
Caj rediidxre:
Huililajz toAbram xtidx Dios,
ni'cbachaag Dios cuentnajcnite bennayanezlojni.

4Meel nanirca' te bejn ni rujn te dzuun, meelga
najc niridjl xca'ni, xhet rcaxlia'dinini. 5 Luxh nani
rililajztis xtidx Dios ni ruslaa bejn lo dojl, lacuaa
naani yu' xhi dzuun sajc gunni te guibicaj xtojlni,
bejnga najc te bennaya nez loj Dios, sa'csi huilila-
jzni xtiidxni. 6 Sigajcza naj toDavid, chicbaa bejn
nani ruchaag Dios cuent najcni te bennaya luxh di
niquiin niujnni redzuun ni caj lo leii. R&jpni:
7Chicbaa renani abaslaa Dios 1o xtojlreni,
renani abiduu loj xtojlreni.

8 Chicbaa bejn nani diru Dios gun cuent xtojlni.

9 ¢La sajc guiniini chicbaa rebejntis nani guyu'
bee, 4?7 ¢La et ndjdiza renani di niu' bee, 47 Sa'csi
rniinu: “ToAbram gujc te bennaya nez loj Dios
sa'csi huililajzni xtidx Dios.” 10 Guc bidxaag cuent
najcni te bennaya nez loj Dios ¢che gajdni chu bee,
a? O ¢Laa che guyu'ni bee? Bidxaagpac xcuentni
che gajdni chu bee. 11 Dxejcti guyu'ni bee si'c te
seen xten ydlnaya sa'csi huililajzni xtidx Dios che
gajdlini chu bee te gacni xtad guiraa renanirililajz
lal ni xhet beedi yu'reni, te ndjza laareni guidxaag
cuent najcreni bennaya nez loj Dios, 12 te gaczani
xtad guiraa renaniyu'bee nihuililajzza xtidx Dios
si'c huililajz toAbram cheni gajdni chu bee.

Diidx ni bia'n Dios rsiojb xcuent ydlrililajz

13 Bia'n Dios diidx loj toAbram néjza loj rexag-
dooni, xca'ni guedxliujre si'c yalnasa'c xtenni. Xhet
sa'csi gusoobni xtidx leil xca'nini, sica'nini sa'csi
najc toAbram te bennaya nez loj Dios sa'csi huilila-
jzni xtidx Dios. 14 Sa'csi paru renani rusoob xtidx
leiiga najc nani xca' yalnasa'cga, xlia'si chalilajz
bejn xtidx Jesucrist, luxh xhetza sajcdi diidx nani
bia'n Dios loj toAbram. 15 Che yu' te leii, luxh yu'
chudi gusoobni, dxejc rdxe'ch Dios loj bejn. Cadro
xheti leii, xhetiza xtojlreni.

16 Ni'cni balaslajz Dios nuunu, te sudzu'tz diidx
ni bianni loj toAbram, te guiraa rexagdooni ni
rililajz sica’ yédlnasa'c, Xxhet Xtebtis renani sasanj
xleii toMoisés, nédgajcza renani rililajz xtidx Dios
si'c huililajz toAbram, nani najc xtad guiraanu
nani chalilajz xtidx Dios. 17 Si'cza caj lo xtidx Dios,
caj rediidxre: “Abend gaclu xtad xhidal renacion.”

Si'c bia'n Dios diidx loj toAbram, Gueb Dios nani
gudeed yalnabajn loj rebengut, nani rnii xcuent
recos nani gajd gac ascanu ala najcni.

18 Anajn toAbram naganduxh soob diidx ni
bia'n Dios con laani, luxh laani empac huililajzni,
ni'c gujeni xtad xhidajl nacion, te gusojb xtidx Dios
ni guniini che rdjpni: “Scree gac xhidajl rexag-
doolu.” 19 Di toAbram nunijt xcélrililajzni, mase
ayu'ni tegayuu ijz, najnni anajcni bengool, luxh
sigajcza Sara abengool diru xi'nreni chu. 20 Dini
niun-tio'p lajzni xcuent rediidx nani bia'n Dios
con laani, alga gusutijpruni huililajzni xtiidxni,
guld'pni xpalan Dios, badeedni xquixtios lojni.
21 Anajnni rajp Dios yalrnibee te gunni guiralii
nani bia'n diidx gunni. 22 Ni'c bachaag Dios cuent
najcni te bennaya nez lojni sa'csi huililajzni xtidx
Dios.

23Xhet xtebtisdi xcuent toAbram cuaj rediidxre:
“Bidxaag cuent najcnite bennayanezloj Dios sa'csi
huililajzni xtidx Dios”, 24 ndjza Xcuentnu cua-
jni, sa'csi che chalilaaznu xtiidx nani baspansac
Xtad Jesucrist 1oj rebengut, sidxaag cuent najcnu
bennaya nez loj Dios. 25 Bacuaareni Jesucrist
lo crujz te gudijxni rextojlnu nez loj Dios, luxh
gubansacni lo rebengut, te gac gacnu bennaya nez
loj Dios.

S

Xhirsiajc bejn che najcreni bennaya nez loj Dios

1 Ni'cni che rililajznu xtidx Dios rudzucaj Je-
sucrist xtojlnu rajcnu bennaya nez loj Dios, ni'cni
ruscuecdxini lajznu. 2 Sa'csi gujt Jesucrist, sa'csi

gubansacni lo rebengut Xxcuent nuurnu, che rilila-
jznu xtidx Dios xcuent Jesucrist, rulaslajz Dios nu-
urnu, ni'cni rbalajznu, rajpnu yélnabajn, su'’pacnu
lo xcélrdimbicha' Dios. 3 Luxh xhet ni'ctis, sajcza
guibalaaznu che tednu trabajw, sa'csi najnnu
trabajwga sujn jia'pnu pasens. 4 Luxh che ra-
jpnu pasens rajcnu te benguyajlru; che anajczanu
benguyajl, rililazsa'crunu. 35 Luxh ydlrililazsa'cnu
dini gusanxtujy, sa'csi yélsandlajz ni rajp Dios
ruchaj lastoonu sa'csi nen lastoonu rbéajz Xsprit
Dxan xten Dios ni baniidxni loonu.

6 Lal ni xhetliidi sajcdi jiennu lagajc xcuentnu
te guibicaj xtojlnu, che basa' dxej bidad Jesucrist
te gujtni lo crujz xcuent rebendojl. 7 Guliipacni,
naganduxh guidxélni te bejn ni xcdjb guet lacuaa
te bejn ni laaca rujnni. Per sidxdjl te bejn ni
xcdjb guet lacuaa te bensa'c. 8 Luxh Dios baluiloj
xcdlrindlajzni Xcuent nuurnu sa'csi lal ni yuga-
jenu lo dojl, gujt Jesucrist lo crujz xcuentnu.
9 Aticaxh naj ni najcnu bennaya nez loj Dios sa'csi
baxhe'ni xtiejnni te gubicaj xtojlnu, naj sidedcaj
gacnu xcalguxhtis Dios. 10 Palga lal ni rdxe'chnu
lo Dios, basidjlni lajzni xcuentnu sa'csi gujt Xi'nni
lo crujz, naj ni abidjl lajzni, suslaani nuure lo
dojl sa'csi gubansac Xi'nni loj rebengut. 1! Luxh
xXhet ni'ctis, sibalaznéjnu Dios xcuent Dad Jesu-
crist, sa'csi Xxcuentni ara'pnu yalrbedxi lajzni nez
loj Dios.

Adan con Dad Jesucrist

12 Ni'cni, xcuent tejtis niguii biu' dojl lo
guedxliuj, luxh xcuent dojl bidaddza yalguit,
gudejdti yalgujt loj guiraa rebejn, sa'csi guiraa

rebejn bejnreni dojl. 13 Cheni gajd xleii toMoisés
chu lo guedxliujre, alabejn rebejn dojl, per di
niajcdinucuaquijnirebejn sa'csi xhetileii. 14Luxh
empac gujt rebejn nen redxej ni gubajn toAdan
hasta redxej ni gubajn toMoisés, mase direni
niujn lagajc dojl nani bejn toAddan; luxh ruluiloj
yu' chu stee bejn nungdjl jidad.

15 Luxh nani runidx-xlia' Dios dini gac si'c najc
xtojl toAdan. Dini gac si'c sa'csi palga xcuent dojl
ni bejn toAdan, gujt xhidalduxh bejn, cuantimaaz
naj sunidx-xlia' Dios ydlnabajn par tejpas loonu
por xcdlrulaslajz Dios, négajc por xcélrulaslajz Dad
nani laa Jesucrist. 16 Luxh nani runidx-xlia' Dios
loonu dini gac si'c yalrunijt ni bidad loonu xcuent
dojl ni bejn toAdan; sa'csi xcuent tejtis dojlga
biaad yalguxhtis xten Dios, sa'csi guiraliiza rebejn
guedxliujre yu' lo dojl, per xcuent nani banidx-
xlia' Dios, nalajznu, gujt Xi'nni Jesucrist lo crujz,
ni'c gujc sa'csi yuduxhtej dojl, te xcuent ni bejn Je-
sucrist sajc gac bejn bennaya nez loj Dios. 17 Palga
xcuent dojl ni bejn tejsi bejnga gunibee yélgujt 1o
guiraa bejn, cuantimaaz lo ydlnabajn par tejpas
sinibee guiraa reni rca' xcdlrulaslajz Jesucrist ndjza
renani rcaxlia'lojni yalracnaya nez loj Dios.

I8 Ni'cni sigajc ni bidad yalguxhtis lo guiraa reben
guedxliuj xcuent dojl ni bejn tejsi niguii, sigajcza
sa'csi basoob stee niguii xtidx Dios, xhidal bejn
gujc bennaya nez loj Dios, cua'reni ydlnabajn par
tejpas. 19 Nalajznu sigajc ni banijt xhidalduxh
bejn nez loj Dios xcuent tej niguii ni di nusoob
xtidx Dios, sigajcza xhidalduxh bejn sajc bennaya
nezloj Dios xcuent tej niguii ni basoob xtiidx Dios.

20 Ni'cni badeed Dios xleii toMoisés, te guzenru
dojl. Niluxh cadro guyuduxh dojl, ro'c nanabza
chuduxhru xcdlrulaslazduxh Dios, 21 te sigajc ni
gunibee dojl guyu' yalgujt, sigajcza guinibeeru
xcdlrulaslajz Dios te jia'cnu bennaya nez loj Dios,
te Xxca'nu yalnabajn par tejpas xcuent Xi'nni, Dad
Jesucrist.

6

Agujtnu lo dojl per nabanndjnu Jesucrist

1 ¢Xhini'c guiniinu, naj? ¢La sajc guidxunrunu lo
dojl te tioobru xcdlrulaslajz Dios, 4?7 2 jGurnidlojtu
gacni si'c! Nuurnu najcnu si'c te bengut lo dojl
sa'csirililajznu xtidx Dios; ¢xhoxh gac guibajnrunu
lo dojl? 3 ¢La ditu gan, che gurobnisnu con laj Jesu-
crist, najcni si'c ni ndjza nuurnu gujtnu si'c ni gujt
]esucrist'? 4 Sa'csi che gurobnisnu bigatzndjnuni
si'c lo yalgujt, te sigajcni hudjs Jesucrist lo yalgujt
xcuent xcélrnibee Dios, sigajcza ndj nuurnu sajc
guidxunnu lo te yélnabancoob.

5 Sa'csi palga gujcnu tejsi con laani lo xcélgujtni
che birobnisnu, sigajcza sajcnu tejsi con laani lo
yalnabansac 1o rebengut. 6 Ni'cni xcdrienbiejwnu
cuaj lo crujz con laani, te badzucajni rextojlnu, te
di gacdiru guinibee dojl loonu. 7 Sa'csi nani agujt,
di gacdiru guinibee dojl lojni. & Palga nuurnu
agujtnu con Jesucrist, rililaaznu sibansaczanu con
laani. 9 Sa'csi nadonpacnu gubansac Jesucrist
loj rebengut, ni'c diruni guet, diru yalgujt ga'p
yéalrnibee lojni. 10 Che gujt Jesucrist, gujtni xcuent
dojl, luxh diru gacdi guinibee dojllaani par tejpas;
naj ni gubansacni, nabajnni nez loj Dios. 11 Ni'cni

la'tu colguchaag cuent najctu si'c te bengut lo dojl,
luxh nez loj Dios, colguchaag cuent nabanndjtu
Jesucrist.

12 Ni'cni na'c gusaantu guinibee dojl tiejxhtu te
guntu si'ctis ni rlajz tiejxhtu. 13 Na'cruza gusaantu
jiajb guideb lagaa tiejxhtu lo dojl te guntu cosgui-
jdx. Maazru hueen colgudeed tiejxhtu lo Dios si'c
te bejn nani gubansac lo rebengut, ndjza colgudeed
guideb lagaa tiejxhtu te guntu recoshueen si'c ni
rlajz Dios guntu. 14 Sa'csi diru dojl guinibee lojtu,
sa'csi dirutu chu loj xleii toMoisés, sa'csi yu'tu lo
xcdlrulaslajz Dios.

La'tunajc si'c remos

15 ¢Xho gacni naj? ¢La sajc jienrunu dojl naj ni
dirunu chu lo leii sa'csi yu'nu lo xcdlrulaslajz Dios,
d? iXho gacni si'c! 16 La'tu nansa'ctu palga yu'tu
si'c te mos 1oj te lam te gusobdiajgtu xtiidxni, na-
jecpactu xmos bejn nani rusoobtu xtiidxni. Ni'cni,
palga gusoobtu xtidx dojl, ni'c najc xlamtu, ni'c
siddnd yalgujt lojtu. Palga gusoobtu xtidx Dios,
ni'c najc xlamtu. Dxejc sajctu bennaya nez loj
Dios. 17 Xquixtios lo Dios, galoo gujctu xmos
dojl, per naj guideb lastootu basobdiajgtu xtidx-
coob Dios, huililajztu xtiidxni ni basule'nu lojtu.
18 Luxh agulaatu lo dojl, biddjiajctu xmos Dios lo
dzunsa'c. 19 Nard cagusule'd diidx con sa' didx
guyasire sa'csi gajdtu gacbesa'c xho najc xnezyuj
Dios. Che gujctu xmos dojl, guideb lagaatu bejntu
dojl, bejntu latsiaj, luxh ni'c satajltis latsiaj ni be-
jntu. Naj ni najctu xmos Dios lo dzunsa'c, guideb
lagaatu COlyeJnru dzunsa'c, te si'c sidajlru dzunsa'c
ni guntu sa'csi najctu bennaya nez loj Dios.

20 Sa'csi che gujctu xmos dojl, di rextidx Dios
guinibee la'tu. 21 Naja', ¢xhini'c bejntu gaan che
gujctu xmos dojl, bejntu recos ni rtuindjtu naj? Ni
xnezyuj recosga rdzujn loj yalgujttis. 22 Per naj,
sa'csi agulaatu lo dojl, abiu'tu najctu xmos Dios,
sujntu sajctu bennaya nez loj Dios, luxh xnezyuj
recoscoobre rdzujn lo yélnabanné; Dios par tejpas.
23 Xcalrajx xten dojl najc yalgujt, per nani runidx-
xlia' Dios najc xcédlnabanndj Dios par tejpas xcuent
ni bejn Jesucrist xtadnu.

7

Ydlruluii ni rudeed ydlguchnaa

1 Cania lojtu ni najn xleii toMoisés. ¢La ditu
gan, resa'a, xleii toMoisés rnibee loj te bejn guideb
nabajnni lo guedxlijre? 2 Najcni si'c te gunaa nani
bachnaa te niguii. Nanabpac cudzndjni chdalni
guideb nabajnni. Si'c rnibee leiiga. Palga guet
chéalni, diru gacdi guinibee leiiga lojni xcuent
chadlni. 3 Ni'cni, lal ni nabajn chéil gunaaga,
palga cudzndj gunaaga ste'ca niguii, cayujnni dojl
sirilajni gunaguijdx. Palga agujt chaal gunaaga,
agulaani lo leiiga, sajc guchnaani stee niguii, xhet
dojldi cayujnni, dizani guirilaj gunaguijdx.

4Ni'cni la'tu, rebetzi, sigajcza agulaatu lo leiiga,
sa'csi najcni si'cni gujctu si'c bengut lo leii che gujt
Jesucrist lo crujz, te naj sajc jiu'tu lo ste'ca bejn,
loj lagajc Jesucrist nani gubansac 10oj rebengut te
sajc jiennu redzunsa'c ni rlajz Dios jiennu. 5 Sa'csi
lal ni gubajnnu lo ydlnabanbiejwga, lagajc rediidx
nani rnii leiiga di gacdi gun bejn, lagajc recosga
rlajz gun tiejxhnu, luxh si'c sozaatisnu lo xnezyuj

yéalgujt. ¢ Naj abiriinu lo leiiga, sa'csi agujtnu lo
leiiga nani gunibee loonu galoo. Naj con xprit-
coob ni yu' nen lastoonu yu'nu lo Dios, xhet con
Xcarienbiejwdi ni gojpnu che nanab gusoobpacnu
leii.

Redojlnaniyu' tiexha

7 ¢Xhixhni'c guiniinu naj? ¢La dojl najc leii, a?
iXho gacni si'c! Palga dina niembed xhi caj lo
leiiga, dizana niacbed cayunda dojl. Dina niacbea
cayund dojl che rlaza xca'a xhixten ste'ca bejn
palga dina niola lo leii rediidxre: “Na'c chuguij
lajzlu rexhixten bejn.” 8 Ni'cni lagajc diidx ni caj
lo leiiga bejn guyuguij lazéd rexhixten bejn sa'csi
nanched najcni dojl. Paru xheti leii, xhetiza dojl,
agujtni. 9 Galoo gubana xhet leiidi nand, luxh che
bidad diidx ni rnibee leii, gucbea xhini'c najc dojl,
dxejc banité lo Dios, si'c ni gutd. 10 Luxh baxhal
Dios leiiga loonu te jiudni, te xca'd yalnabajn, luxh
alga bazenni bené dojl, banitd nez loj Dios, gutéti
dxejc. 11 Conleiiga, basguee dojl nar4, bejnni nara
si'c te bengut nez loj Dios.

12 Ni'cni, leii najc dxan, néjza rediidx ni caj lo
leiiga najc dxan; hueen najcni, didxgulii najcni.
13 ;Dxejca'? ¢La nani najc te coshueen huiné nara
lo yalgujt, &7 iXho gacni si'c! Dojl najc ni huind
nara lo yalgujt. Te si'c Xcuent leiiga ni nasa'c,
jienlojni dojlpac najc dojl sa'csi bagu'tni nara con
te coshueen, te lagajc rediidx ni caj lo leiiga jienloj
lacti latsiaj najc dojl.

14 Sa'csi nadonnu leiiga najc xtidx Dios, luxh
nara naca te ben guedxliujre, nacad xmospac dojl.
15Sa'csi dina gacbed xhini'c runa. Dina guna recos

nani rlazi guné, alga cayuna latsiaj nani dipacna
rlazd gund. 16 Naj palga nard rund latsiaj nani
dipacna rlazéd guna, lagajcza ni'c ruluii hueenca
najc leii. 17 Naj, diruni gac nara ni cayujn latsiaj,
sa'csiyu' dojlnenlastod, ni'c ni cayujn runad latsiaj.
18 Sa'csi nard nand nen lastod, nalajznu lo tiexha,
xhetliidi cossa'cdi yu'; sa'csi rlazd guné cossa'c,
per dina gacdipa te gunépac recossa'cga. 19 Sa'csi
dina guna redzunsa'c nani rlaza guna, alga latsiaj
nani diru rlazd gund, ni'c rund. 20 Ni'cni palga
rund latsiaj nani diru rlazd gund, xhet naradi
rundni, dojl ni yu' tiexhd, ni'c ni cayujn runi lat-
siaj.

21 Ni'cni nard, nani rlazd gunad redzunsa'c,
rdxéla leiire: yu'pa dojl tiexhd. 22 Sa'csi nen
lastod, rlazdpac gusoba diidx xten xleii Dios.
23 Luxh ruhuiad garenca leii yu' guideb lagaa
tiexhd, ruchagdijlnileii ni yu' Xxcériend, ruteedzani
nard ladznaa xleii dojl nani yu' guideb lagaa
tiexha.

24 Proobzanara! ¢Chuni'c guslaa tiexha ni nungajl
guet xcuent dojl? 25 jXquixtios 10j Dios sa'csi Dad
Jesucrist sajc guslaa nuurnu lo dojl! Ni'cni con
xcdriend rusoba xtiidx Dios, yu'd lo xleii Dios,
niluxh tiexhd rlajz gusoob xtiidx dojl, chuni lo
xleii dojl.

8

Ydlnabajn ni najc xcuent Sprit Dxan xten Dios
1 Ni'cni naj rut rajcdi rbe'c xcélquij renani
ahuililajz xtidx Jesucrist, renani diru jiu gunreni

latsiaj ni rlajz gun tiejxhreni, alga riurureni rujn-
reni ni rnibee Sprit Dxan xten Dios ni rbéjz nen
lastooreni. 2Sa'csi leii xten Sprit Dxan xten Dios ni
rudeed yéalnabajn xcuent Jesucrist, abaslaani nara
lo yélrnibee xten xleii dojl néjza yéalguijt. 3Sa'csi nani
di niajcdi niujn leibiejw, sa'csi dini niajc nadip lo
rebenguedxliuj te gacreni bennaya nez loj Dios, ni'c
bejn Dios che baxhalni Xi'nni Jesucrist, si'c te ben
guedxliujre xcuent dojl, te bejnni yalguxhtis 1o dojl
ni rnibee tiejxh bejn. 4 Te si'c gac xcalguxhtis Xten
leibiejw lo tiejxh nuurnu, renani dirunu gusoob
nani rlajz gun tiejxhnu, sa'csi naj rbajnnu si'c ni
rnibee Sprit Dxan xten Dios ni yu' nen lastoonu.

5 Sa'csi renani rusoobtis nani rlajz gun
tiejxhreni, rujntisreni xhigab xcuent redojlga,
luxh renani rusoob xtidx Sprit Dxan xten Dios
rujntisreni xhigab xcuent nanirlajz Dios gunreni.
6 Sa'csi renani yu'tis yejcreni nani rlajz gun
tiejxhreni, sejtreni, sinijtreni; luxh renani yu'tis
yejcreni nani rnii Sprit Dxan Dios, reni'c sibecdxi
lajzreni, sica'reni ydlnabajn lo Dios par tejpas. 7 Te
Xcariejn nani riutis ni rlajz gun tiejxh bejn rdxe'ch
Dios lojni sa'csi dini gusoob xleii Dios, luxh nicla
gac gunnini. 8 Renani nabajntis te gunreni latsiaj
nirlajz gun tiejxhreni di Dios guibalazndjreni.

9 Luxh la'tu dirutu gun si'ctis ni rlajz gun tiejx-
htu, ni'cni rujntu si'c ni rlajz Sprit Dxan xten Dios
guntu, palga rbéjzni nen lastootu. Palga yu' chu
tejtunidi Sprit Dxan cuddz nen lastooni, dini'c gac
xpejnni. 10 Palga rbéjz Jesucrist nen lastootu, agujt
tiejxhtu xcuent dojl, xprittu nabajn sa'csi anajctu
bennaya nez loj Dios. 11 Luxh palga nen lastootu

rbéjz Sprit Xten nani baspansac Jesucrist loj re-
bengut, lagajc nani baspansac Jesucrist lo rebengut
suspansac tiexhnu ni nabajn lo guedxliujre xcuent
Xpritni nani yu' nen lastoonu.

12 Ni'cni rebetzd, najcnu bejn ni cuaj di'n, xhet
lojdi tiexhnu te jiennu si'c ni rlajz gun tiexhnu.
13 Sa'csi palga cayujntu si'c ni rlajztis gun tiejxhtu,
sejtpactu. Palga nabajntu xcuent Sprit Dxan xten
Dios ni rbédjz nen lastootu, sibdlaztu latsiaj ni rlajz
gun tiejxhtu, sibanndjtu Dios par tejpas.

14 Sa'csi guiraa renani ruluii Sprit Dxan xten
Dios guiraa reni'c najc rexi'n Dios. 15 Naj ditu nica'
te sprit Xten te mos te chusactu lo yéalrdxejb, alga
cua'tu sprit Xten ni najc si'c te bisidjb ni cua’ bejn
si'c xi'mpacni, naj najcnu xXi'nni, ni'cni sajc gabnu
lojni: “Guejblu, Xtada.” 16 Sa'csi lagajc Sprit Dxan
xten Dios ruluii loj xpritnu, najcpacnu xi'n Dios.
17 Luxh palga najcnu rexi'nni, sica'zanu yélnasa'c
lo Dios, tejsi yalnasa'c con Dad Jesucrist, palga
guliini tednu lagajc trabajw ni gudejdni xcuent
xtiidxni, te tejsiza silid'p xpala'nnu con laani.

18 Sa'csi nard rund xhigab retrabajw ni cade-
jdnu nen redxejre, digacdi gun tebloonureni con
yéalrdimbicha' nani churu guihuiinu. 19Sa'csi guiraa
recos nani benchee Dioslo guedxliujre, cabéjzreni,
yuduxhreni gaan fiireni dxej che guluiloj Dios
chuni'c najc rexi'nni. 20 Guiraa recos ni gulecxtiej
Dios lo guedxliujre, xlia'si gujcreni, xhet sa'csi si'c
rlajzdirecosga, per sa'csisi'c bejn Dios, ni cabdjztis
21 guslaapacni guiraa recos ni bencheenilo guedxli-
ujre lo xcdlrnibee yélgujt, yalrnitloj, te dxejc sajc
jilu'ni lo yalrbedxi xten xcélrdimbicha' Xten rexi'n

Dios. 22 Guiraa recos ni gulecxtiej Dios lo guedxli-
ujre entis roonreni, guira dxej rdejdreni trabajw,
si'crdejd te gunaa trabajw che rajl xi'nni. 23 Luxh
xhet nani tre'tis lo guedxliujdi, ndjza nuunu ni
yu' Sprit Dxan xten Dios nen lastoonu, roonzanu
cabaaznu dxej cheni xca' Dios nuure si'c rexi'nni,
cheni guscoobzani tiexhnu. 24 Sa'csi xcalrililaaznu
nirbadznu, ni'c bejn gulaanu luxh yalrbajz ni guyasi
rien, di ni'c gac yalrbdjz, sa'csi ¢chu laa ni cudaz
xcuent te cos ni ala bahuiini? 25 Palga cabdéznu
xcuent te cos ni gajdnu guihuii, rbaali laaznu,
rsiudzu'tznu rbéjznu guihuiinu gacni.

26 Sigajcza racndj Sprit Dxan xten Dios nuure
cadro xheti yalrutijp laaznu sa'csi nicla guidonnu
xho mood riéjl guiniab bejn lo Dios. Luxh lagajc
Sprit Dxan ni yu' lastoonu rniabni lo Dios xcuent
nuure con yalrbedxnen naninicla gajd bejn gab con
diidx xho najcni. 27 Dios, nani rula'tz lastoonu,
nanchee xhini'c rniab Sprit Dxan Xtenni xcuent
nuurnu, sa'csi rniabni si'‘cpac ni rlajz Dios guini-
abnu xcuent rexpejnpac Dios.

Siennu gaanpac loj guira'ti

28 Nadoncheenu guira'ti ni rsiajc rebejn ni
sandlajz Dios, reni agule Dios te gunreni xtzu-
unni rsiajcrenini te gun Dios gac recosga par
Xcdlnasa'creni. 29 Sa'csi renani biembee Dios
galooli, reni'c gule Dios cheni gajdli guirixtiej
guedxliujre, te gacreni si'c ni najc Xi'nni; te gacza
Xi'nmni ganid loj guiraa ni najc famil xten Dios.
30 Renani guleni galooli, reni'c gurejdxni; re-
nani gurejdxni, bejnzani najcreni bennaya nez 1oj

Dios; renani bejnni najcreni bennaya nez loj Dios,
gulé'pzani Xpalanreni.

31 sXhixhni'c guiniinu xcuent dee? Palga yu'
Dios xlaadnu, ¢chuxh ni'c najc ni gun gaan loonu?
32 Dios nani di nudxojn Xi'nni, nani cudjb cuaj
Xi'nni lo crujz te gujtni, te gudijxni Xcuent xtojlnu,
¢xho dini guniidx loonu xcuent Xi'nni guira'ti nani
rquiinnu, 4? 33 ;Chuni'c sajc cue'c xhi xcdlquij reni
agule Dios nez lo Dios, a? Ni lagajc Dios najc
nani rnii najcnu bennaya nez lojni. 34 ;Chuni'c najc
nani cue'c xhi xcélquijnu nez lo Dios? Jesucrist
najc nani gujt por nuure, luxh et ni'ctis. Laani
gubansaczani loj rebengujt, luxh naj sobga'ni xlad-
bee Dios cadro rnibeeni; laazani cabejdx canabni
lo Dios xcuentnu. 35 ;Chuni'c sajc gudzucaj nuurnu
lo yalsandlajz Xten Jesucrist: trabajw, o yalxliajs, 0
yalrusacsi, 0 yalrliaan, 0 yalxhabdal, o yalrdxejb, o te
spaad, &? Nicla tejni. 36 Si'c ni caj lo guijtz ni caj
xtidx Dios:

Xcuentlu, sa'csi najcnu xpejnlu caye'tnu guixe-
guixee.

Ruchaagreni cuent najcnu si'c xiil ni aguro' te ju't
bejnni.

37Luxh loj guiraa recosre, sujnpacnu gaan xcuent
nani sandlajz nuure, sa'csi sacndjpacni nuure.
38 Sa'csi ananched nicla yélgujt, niclza yélnabajn,
nicla rexangl Dios, niclaza renani rnibee, nicla
recos ni yu' naj, niclaza recos nani churu gac,
niclaza yalmilaagwr, 39 nicla jiaroduxh, niclaza
jidjtpac, niclaza xhitis cos ni guc-chee, nicla tej
redee di gacdi gudzucaj nuurnu lo Xcéalsandlajz
Dios, yalsandlajz ni rajpza Dad, Jesucrist.

9

Dios agule reben Israel

1 Canid didxguliipac lojtu sa'csi rililazd xtidx
Jesucrist. Dina guinid didx-xhii. Sprit Dxan
xten Dios caguluii xcdriend laaca rnia; 2 cayac-
huinduxh lastod, sanuutis yalxliajsga. 3 Sa'csi nara
rlazd malaii sajc lagajc nard nitlod lo Dios te
sajc gacndd resa'a lo guedxliujre, rexpejn Israel.
4 Sa'csi laareni najc Xagdoo tolsrael, luxh laareni
nungaﬂ gacreni si'c xi'npac Dios. Gubanndj Dios-

reni. Bia'n Dios didx con laareni. Basa'n Dios
xleii Moisés lojreni. Bazuxhijbreni nez lo Dios

nen guidoo. Sica'reni reydlnasa'c Xten Dios palga
jlureni xtiidxni. > Laareni najc rexagdoo xten
toxtadgoldoonu ni gubajn agujc xhero. Jesu-
crist gujcza xagdoo xten tolsrael che gojlni si'c te
ben guedxliuj. Laani najczani Dios loj guiraanu.
Suchd'p xpala'nni par tejpas. Sugacni si'c.

6 Luxh dini gac si'‘cni abanijt xtidx Dios nani
bianni loj tolsrael. Sa'csi xhet guiraadi re-
bejn ni najc xagdoo tolsrael najc xpejnpac Israel.
7 Diza guiraa reni najc rexagdoo toAbram gac
xi'nguliipacni sa'csi rdjp Dios lo toAbram: “Rexag-
dodoolu nani guigab najc reni gac xagdoo Isaac.”
8 Ni'cni xhet guiraadi rexagdoo toAbram najc
rexi'n Dios, xtebtis renani chalilajz xtiidxni, reni'c
najc xi'nni. 9 Sa'csi bia'n Dios diidx loj toAbram:
“Stebijz, lagajc baiire guibisaci, te dxejc chu te xi'n
Sara.”

10Xhet diidxtisga gunii Dios. Guniizani lo toRe-
beca, che nuxinni cua'ch, Xi'n chéélni, toxtad-
goolnu Isaac. 11 Ni'cni ansde gaal rexi'nni, ansde
niujnreni te dzunsa'c o te dzunguijdx, te soobpac

xtidx Dios xcuent chuni'c cueni lo guiro'p rebdzre,
xhet sa'csi bejndireni dzunsa'c, per sa'csi agule
Diosni, 12 ni'c réjp Dios lo toRebeca: “Xinganga-
loolu gac xmos xinhuinlu.” 13 Si'cza caj lo guijtz
rediidxre: “Sandlazd Jacoob, niluxh bidxechnad
Esau.”

14 s Xhini'c guiniinu naj? ¢Xhet laadi rujn Dios,
a? iXho gacni si'c! 15 Sa'csi réjp Dios loj toMoisés:
“Sulaslaza chutis bejn nani rlaza gulaslazi, sac-
ndd chutis bejn nani rlazd gacnd4.” 16 Ni'cni dini
gac xcuent ni rlajz rebejn gac, dizani gac xcuent
nani rujn rebejn. Rajctisni si'c rlajz Dios nani
rulaslajz bejn. 17 Ni'cni caj lo guijtz xten Dios
che gunii Dios xcuent Faraon: “Nard bend gujclu
reii Xten Egipto te guluiloj xXcélrnibed, te guilid'p
bejn xpala'na guideb guedxliujre.” 18 Rulaslajzni
rebejn nani rlajztisni, runnadipzani lastoo bejn
nani rlajztisni.

19 Naj la'tu siniitu lod: “¢Xhicuent rucuaquijni
bejn? ¢Chuni'c sajc sudzu'tz nez loj nani rlajzni
gac, 477 20 ;Chuxh luj, ben guedxliuj, te jieindjlu
Dios? Xhixh sijb te gues loj nani bencheeni:
“¢Xhicuent bejnlu nard scree?” 21 Gurnialojlu. Bejn
nani runchee guejs, ¢la di gacdi gunni si'ctisni
rlajzni con bajnga, 4?7 ¢La di gacdi guncheeni te
guessa'c ndgajcza te guesyuj ni xhet sirbdi con
lagajc bajnga?

22 ;Xhiru najc, palga Dios rlajzni guluilojni
xho rujnni yalguxhtis, néjza rlajzni guluilojni
Xcalrnibeeni, gopndjni pasens renani nungajl
gac ydlguxhtis, te nitlojzareni, 4? 23 Bejnni
si'c te guluilojni lacti sajc xXcdlrdimbicha'mi loj
renani galooli guleni chu lojni lo xcélrdimbicha'ni.

24Lagajc nuurnu najcnu reni aguleni; xhet xtebtis

loj rexpen Israel guleni nuurnu, ndjza loj rebejn

ni di gac rexpen Israel guleni nuurnu. 25 Cajza lo

guijtz ni bacuaa Oseas:

Renani di gac xpend, reni'c cualad “xpena”.

Luxh nani dina nindalaza, sindlazani.

26 Dxejcti lagajc cadro rajpreni lojreni:

“Ditu gac rexpend”,

lagajc ro'c sajpreni lojreni:

“La'tu najctu xi'n Dios ni nabajn par tejpas.”

27 Cajza lo guijtz ni bacuaa Isaias: “Mase najc

xhidajl rexpen Israel si'c najc yujxh ni tre' ro'

nisdoo, guxii gac reni laa lo dojl. 28 Sa'csi susoob-

pac Dad, Dios xtiidxni xcuent xcalguxhtis reben

guedxliuj, luxh siojbza gunnini.” 29 Guniiza Isaias,

xcuent nani churu gac, bacuaani:

Palga di Dios ni yu' xhaguibaa nusa'n gaii xagdoo
reben tiemp,

niajcnu si'c gujc Sodoma néjza Gomorra, reguejdx
ni gunitloj.

Xtidx Dios ndj rexpen Israel

30 ¢ Xhini'c sajc guiniinu naj? Rebejn nani di gac
xpen Israel, direni niguiil xho gacreni bennaya
nez loj Dios, niluxh agujcreni bennaya nez loj
Dios sa'csi huililajzreni xtidx Jesucrist. 31 Luxh
rexpen Israel, mase sanuutisreni lo xleii Moisés
ni ruluii xho gac bejn bennaya nez loj Dios, bani-
jtreni, direni niujn gaan nusoobreni guideb leiiga.
32 ;Xhicuent gujcni si'c? Sa'csi direni nililajz xtidx
Dios, alga rlajzreni guntisreni dzuun xten leii,
naareni si'c gacreni bennaya nez lo Dios. Ni'cni
gulaj ni'reni lo guij ni rutienta' bejn, nalajznu

direni nililajz xtidx Dios xcuent Jesucrist. 33 Si'cza

bacuaa Isaias, rajpni:

Aguled te bejnlo guedx Sion ni gacsi'c te guij cadro
rtidjl ni' bejn,

te guij ni rusalta' bejn.

Chutis tej nani chalilajz xtiidxni, dini jianxtujy.

1 Rebetzd, rlazduxhd chalilajz rexpend xtidx
Dios. Rniabduxhéd lo Dios te guslaanireni lo
xtojlreni. 2 Nara rnidpac nanched ruzuxhijb rex-
pen Israel lo Dios, niluxh direni gumbesa'c xhini'c
rlajz Dios gunreni. 3 Sa'csi direni niacbee xcuent
xho rajc te bejn te bennaya nez loj Dios, ni'c rla-
jzreni gunreni dzuun si'c ni caj lo leii te gacreni
bennaya nez loj Dios, ni'cza direni nusoob xtidx
Dios te gacreni bennaya nez lojni. 4 Abasoob Je-
sucrist xtidx Leii, ni'cni che chalilajz bejn xtidx
Jesucrist, anajcreni bennaya nez loj Dios.

5> ToMoisés bacuaa rediidxre: “Chutis ni rlajz
gac bennaya nez loj Dios sa'csi rusoobni xtidx leii,
nanab gusobsa'cpacni diidxga guideb nabajnni lo
guedxliujre.” 6 Xcéalnayareni nez loj Dios sa'csi
rililajzreni xtidx Jesucrist, rnii scree: “Na'c guini-
itu nen lastootu, ¢chuni'c chd'p xhaguibaa?” nala-
jznu, te jiddndsacni Jesucrist 1oj guedxliuj. 7 Na'cza
gabni: “;Chuni'c jidjt gabijl?” (nalajznu te chaxi-
ini Jesucrist loj rebengut). 8 ;Xhini'c rniini naj?
Rniini: “Diidxga suga' gajxh ro'tu, nen lastootu.”
Nalajznu, diidx xcuent yélrililaaz nani cagusule'nu
lojtu. 9 Rniinu lojtu, palga guiniitu con ro'tu, Jesu-
crist najc Dad loonu, palga chalilajztu baspansac
Dios Jesucrist 1oj rebengut, suslaani la'tu lo dojl.

10 Sa'csi con lastooni rililajz biniet xtiidxni, ni'c
rajcni bennaya nez loj Dios; luxh che rcdjpza biniet
con ro'ni, Jesucrist rnibee loonu, ruslaa Diosni lo
dojl.

11 Sa'csi rnii xtidx Dios scree: “Chutis ni rililajz
xtidx Dad Jesucrist, dini jianxtujy.” 12 Sa'csi
guiraa rebejn najc tebloj nez lojni, rexpejn Israel
sigajc rebenzijt, sa'csi lagajc laani najcni Dad lo
guiraareni, rulaslazduxhni guiraa renani rbedx-
rniab lojni. 13 Lo xtidx Dios caj rediidxre: “Chutis
ni rbedx-rniab lo Dad, siliaani lo xtojlni palga
rililajzni xtidx Dios.” 14 ;Xho gac guiniabreni lo
Dad, palga direni chalilajz xtiidxni? ¢Xho gacza
chalilajzreni xtiidxni, palga gajd diajgreni jiejn
xtiidxni? ¢Luxh xXho jiejn diajgreni xtiidxni palga
rut rusule'di diidxga lojreni, &? 15 Luxh ;xhoza
gusule'reni diidxga palga rut guxhaldireni? Si'cni
caj lo guijtz: “Chipza saru najc ni' renani riadna
diidx xcuent cossa'c, yalrbecdxi lajz rebejn.”

16 Xhet guiraadireni rusoob xtiidxni, sa'csi gu-
niiza tolsaias: “Dad, ¢chuni'c chalilajz xtiidxnu?”
17 Rililajz bejn xtidx Dios che rucuadiajgreni di-
idxga; rucuadiajgzareni che yu' chu rusule' xtidx
Jesucrist.

18 Naj arnid: Gajdpac diajgreni jiejn xtiidxni,
0 ¢la babiejn diajgreni, 4? Pues abiejn diajgreni,
sa'csi lo xtidx Dios caj scree:

Abire'ch xse'reni guideb guedxliuj,

abidzujnza rextiidxreni lo guiraa reguejdx ni tre’
lo guedxliujre.

19 Rnidza: Dipac rexpen Israel niacbee, o ¢la

gucbeereni, 47 Galooli gunii toMoisés rediidxre:

Suna gudxojntu xcuent rebejn ni di gac te guejdx,

con te guejdx nani di gacbee suche'ché la'tu.

20 Diza toIsaias nidxejb guniini rediidxre:

Renani di niguiil nara, bidx&jl nara,

baluiloéza loj renani di niniabdiidx nara.

21 Guniiza toIsaias xcuent rexpen Israel:

Desde galooli, dxej-yaal basgaa nad lo rebejnga te
niureni xtidxa,

luxh najcreni bejn ni di gusoob diidx, rutzu'reni
didxnaj.

11

Rexpen Israel nani gulaa lo dojl

1 Arnid: ;La aguldlaz Dios rexpen Israel, 4? Xho
gacni si'c! Ni lagajc nard naca te xpen Israel,
te xagdoo toAbram, nadxaga lo resa’ toBenjamin.
2 Di Dios nibédlaz rexpejnni, xpen Israel nani gu-
leni galooli che gajdli guirixtiej guedxliuj. O
¢la dilu gacbee xhi caj lo xtidx Dios cadro rnii
xcuent Elias, xho gunabduxh Elias didxnaj lo Dios
xcuent rexpen Israel, &7 Réjpni scree: 3 “Dad,
abagu'treni guiraa reniguii nani gunii xtiidxlu,
abatzujlreni rexquidoolu, xtebtis nara bia'na, luxh
naj rlajzreni ju'treni nard.” 4 Luxh, ¢xhini'c réjp
Dios lojni? Réjpni: “Abaluched gajdz mil bejn
nani gajd guzuxhijb nez loj Baal.” 5 Si'cza naj,
abia'n te chinae' rexpen Israel nani agule Dios
xcuent xcdlrulaslajzni. 6 Dxejc palga ruslaani nuure
lo dojl xcuent xcdlrulaslajzni diruni gac sa'csi yu'
xhi dzuun biennu te nuslaani nuure lo dojl. Paru
si'c najcni diru xcélrulaslajz Dios gac yélrulaslajz.

7 ¢Dxejca'? Di rexpen Israel nidxdl nani cagui-
ilreni, luxh rebejn nani agule Dios, ni'c bidxalni,
luxh ste cuaareni, aguyalajzreni. 8 Gujcni si'c caj

lo xtidx Dios:
Bascdjy Dios xcariejnreni, ndjza balojni di jien,

lo dxe najli di diajgreni jiejn.

9 Guniiza toDavid, scree caj lo xtidx Dios:

Sugun xmex lanijreni jiajbreni,

te gac gulga reni,

sugacni si'c guij ni rulani' bejn, te gacreni
yéalguxhtis.

10 Suguscdjy Dios balojreni te na'c fisa'creni,

sujie't dejtzreni, sutedreni trabajwduxh par tej-
pas.

Ydlruslaa lo dojl xten bejn ni di gac xpen Israel

11 Naj rniabdidxa: ¢La biajb rexpen Israel te gu-
nijtreni par tejpas, &? jXho gacni si'c! Sa'csi biajb
rexpejn Israel, ni'cni gojl bidédd ydlruslaa lo dojl lo
bejn ni di gac xpen Israel, te si'c guisidblajz lajz
rexpen Israel laareni lo dojl. 12 Palga xcuent dojl
ni bejn xpen Israel gojp reben guedxliuj xcdlnasa'c
Dios, palga xcuent ydlrunijt Xten rexpen Israel
guyu' Xcdlnasa'c Dios par rebejn ni di gac xpen
Israel, aticaxh chu xcélnasa'creni che gusoob xpen
Israel xtidx Dios.

13 Naj cania lojtu ni najc bejn ni di gac xpejn
Israel. Gule Dios nara te gusule'd xtiidxni lojtu,
ni'cni caldpa xpala'n xtzund, 14 te don xho guna te
guisidblajz reben ladxd ni najc xpen Israel, te si'c
chalilajzreni xtidx Jesucrist. 15 Palga gulecdxireni
lajz reben guedxliuj con Dios sa'csi guldlaz rexpen
Israel xtidx Jesucrist, aticaxh che chalilajz rexpen
Israel rextidx Jesucrist, sibansac renani najc si'c

bengut. 16 Palga tla’ cojb najc hueen, guideb cojbga
najc hueen. Sigajcza najc te yajg; palga xlobaani
najc hueen, guidebni najc hueen.

17Rexpen Israel najcreni si'c te yajg oliib; palga
gutiuugreni te naa yajgga, dxejc ro'c guquiidreni
naa ste'ca yajg te guibajnni con xtiejn yajg oliibga.
18 Ni'cni, na'c gactu guyalajz lo renaapac yajgga.
Colgusnaj lajztu, xhet la'ditu ni rudeed ydlnabajn lo
xlobaa yajgga, lobaaga ni runiidx yélnabajn lojtu.

19 Dxejc colguinii: “Batiuugreni naapac yajgre,
te gujc biguida cud' yajgga.” 20 Guliipacni, biru'
naapac yajgga sa'csi direni nililajz xtidx Dios luxh
la'tu biguiidtu cud' yajgga sa'csi huililajztu xti-
idxni. Na'c gactu guyalajz, colguidxejb, 21 sa'csi
palga di Dios nutedbia renaa yajgga, diza Dios
gutedbia la'tu. 22 Bahuii jlacti hueen najc Dios!
Luxh lacti nidlajzzani; con renani banijt najcni
nidlajz, luxh lacti rulaslajz Dios la'tu palga chanuu
jlutu xtiidxni. Palga ditu jiu xtiidxni, néjza la'tu
sudzucaj Dios. 23Luxh sigajcza reni bidin, palga di
chanuu cuélazreni xtiidxni sajc suquidsac Diosreni
lo yajgga. 24 Luxh la'tu najctu benzijt, najctu si'c
naa te yagoliib ni xtebca gulejn nen dajn. Luxh
batiuugni la'tu te baquiidni la'tu lo te yagoliib ni
najc yagsa'c ni rcaduxh oliib lojni, mase xhet si'cti
najc olibguijxhga, jaticaxh rexpen Israel ni banijt
najc si'c naapac xten yagolibsa'cga ni bidin, palga
chalilajzpacreni xtidx Dios, suquidsac Diosreni loj
yajg ni najc xtenpacreni!

Che laapac rexpen Israel lo dojl

25 Rebetzd, rlazd gacbeetu xcuent te diidx na-
gajn, te di naatu nanduxhtu. Dee najc didx na-
gajnga: yu' rexpejn Israel ni guc najd lastooreni
te direni nililajz xtidx Dios, hasta guisa' redxej ni
chalilajz rebenzijt xtidx Dios. 26 Dxejcti siliaapac
guiraa rexpen Israel lo dojl che chalilajzreni xtidx
Dios, sa'csi si'c caj lo xtidx Dios, cadro caj redi-
idxre:

Nani ruslaa sajc ben guedx Sidn,

luxh sudzucajni xtojl renani najc xagdoo toJa-
coob.
27Dee najc diidx ni biana con laareni,

che gudzucaé xtojlreni.

28 Naj, najcreni xcontraar Dios sa'csi
rdxe'chreni xcuent xtidx Jesucrist, te chalilajztu;
niluxh Dios sandlajzreni sa'csi si'c abianni diidx
con retoxtadgoldooreni. 29 Sa'csi rut rajcdi
rudzucaj nicla yélnasa'c ni rudeed Dios, niclaza
yalrbejdx xten Dios. 30 La'tu galoo ditu nusoob
xitdx Dios. Naj rulaslajz Dios la'tu sa'csi gulélaz
rexpen Israel xtiidxni. 31 Sigajcza naj direni
gusoob xtidx Dios, niluxh si'c najcni te gulaslajz
Diosreni sa'csi balaslajzzani la'tu. 32 Dios basaan
biajb guiraanu lo dojl, te si'c sajc gulaslajz Dios
guiraanu.

33 jLacti guroob najc ydlnasa'c Xten Xcdlnajn,
Xcélracbee xten Dios! Nicla tej bejn guedxliuj
di gacbee guiraa rexcéalguxhtisni, rudliidiza najn
rexnezyujni. 34 Si'c caj lo guijtz: “;Chuni'c gucbee
xcdariejn Dios? ¢Chuni'cza abaluiini? Rutliidi. 350
¢chuni'c badedxgaa te xhi cos lojni, te quixsacnini
lojni, &7 Rutliidi.” 36 Sa'csi loj Dios sidad guira'ti,

luxh laani bencheeni guira'ti par lagajcza laani.
Suguilid'pnu xpala'nni par tejpas. Sugacni si'c.

12

Yalnabajn rlida'p xpala'n Dios

1 Ni'cni rulidxd la'tu rebetzd, sa'csi rulaslajz
Dios nuure, colgudeed xcdlnabajntu lo Dios te gac
guibansa'ctu si'cni rlajz Dios. Dee najc yélrajnpac
Dios si'c ni nungéjl gantu Dios. 2Na'c rujntu lagajc
xhigab ni rujn reben guedxliuj, colguscoob rex-
higabtu te guidxaapac xmoodtu te si'c guluii Dios
xhini'c rlajzni guntu, nalajznu xhini'c najc hueen,
xhini'c rdxaglajz Dios, xhini'cza najc laapac.

3 Sa'csi balaslajz Dios nard, ni'c rusule'd xti-
idxni loj tejgatu, rnid lojtu, na'c guilid'ptu la-
gajc xpala'ntu, naatu sajcrutu loj sa'tu. Colyejn
xhigabsa'c, te laaca gac xhigabtu, si'cni baniidx
Dios lo tejgatu xho chalilajztu xtiidxni. 4 Sa'csi
sigajc najc tiejxhnu, yu' xhidal la'ni, luxh tejgareni
rujn xtzuun-xtzuunreni, 5 sigajcza nuure nani
rililajz xtidx Jesucrist, najcnu xhidajl, najcnu si'c
tejsi tiejxh lo Jesucrist, mase tejganu rujn xtzun-
Xtzuunnu, tejsi najcnu.

6 Luxh sa'csi tejganu rajpnu garen-garen dzuun
xcuent yalrulaslajz ni baniidx Dios loonu, sujiennu
rextzuunnu screeza: nani rajc rnii xtidx Jesu-
crist, suguiniinini, si'c ni najc xcélrililajzni; 7 nani
rajc racndj sa‘ni, sugacnajni; nani rajc ruluii xtidx
Dios, suguluiini; 8 nani rajc gulijdx resa'ni, suguh—
]dxrurem nani rajc rudedxlia’ xhixtenni lo sa'ni,
saru sugudeedni xhixtenni; nani rajc rnibee lo

sani, suguinibeeni con yélnadolajz; nani rajc ru-
laslajz resa'ni, sugulaslajzni con yéalrbalajz.

Xho nanab guibannu lo xnezyuj Dios

9 Colchandlajzpac resa'tu, na'c gunsitu si'cni
rindlajztureni. Colcudlaz redzunguijdx, colyejntis
redzunsa'c. 10 Colchanélajz resa'tu si'c rindlajz bejn
rebejtzni. Colguilid'p xpala'nreni.

11 Colyejn dzunsa'c, na'c cuedxitu. Colyejn
Xtzuun Jesucrist con guideb <xtijptu, guideb
Xcariejntu.

12 Colguibalajz sa'csi ahuililajztu xtiidxni.
Colcuecdxi lajztu che tedtu trabajw. Colcuedx-
colnabtis 1o Dios guideb nabajntu.

13 Colgacndj rebejn nani rililajz xtidx Dios; sacru
colnii loj ni riddhuiitu.

14 Colguinii didxsa'c xcuent renani rusacsi la'tu,
na'c gudzubdetureni.

15 Colguibalazndj renani rbalajz, colyonndj renani
roon.

16 Colyejn tejtis xhigab con resa'tu, na'c gactu
guyalajz, colguchaag loj reben nadolajz. Na'c
guchalotu najctu bennanduxh.

17 Na'c gudzu'tu dzunguijdx loj renani rujn
dzunguijdx lojtu. Colyejn recossa’c nez loj guirasi
bejn. 18 Cadrotis sajcni, dxitis colguibanndj guiraa
rebejn. 19 Rebetzd, na'c guntu xhigab lagajc la'tu
gudeedtu xten renani rujn d0]1 lojtu, sa'csi lagajc
Dios gun yalguxhtis lojreni, ni'cni caj lo xquijtzni
scree: “Nara guna yalguxhtis, nard quixa lojreni
si'c naj Dad, Dios.” 20 Nijza: “Palga calaan nani
rdxe'ch lojtu, colgudeed xhi gauni, palga cayojlni,
colgudeedza xhi yéni, te si'c jianxtiujni.” 21 Na'c

gusaantu gun redzunguijdx gaan lojtu, colyejn
gaan lo dzunguijdx con recossa'c ni rujntu.

13

1 Guiraatunanab jiutu xtidx renani rnibee lojtu.
Sa'csi xheti te yalrnibee nani di Dios nudeed, luxh
guiraareydlrnibee ni yu'lo guedxliujre, lagajc Dios
gule'creni. 2 Ni'cni renani di gusoob xtidx renani
rnibee, xtidx Dios cabélazni. Luxh renanirujn si'c,
lagajclaareni xcaquijrenidojl, sujn Dios yélguxhtis
lojreni. 3 Renani rnibee di guchejb renani riu
xtiidxreni, ruchejbreni renani najc ben guijdx ni
dijiu xtiidxreni. Palga dirlajztu guidxejbtu regux-
htis, bejntis dzunsa'c, dxejcti guilid'preni Xpalantu
sa'csi rujntu dzunsa'c. 4 Reguxhtis rujnreni lo-
jtu xXtzuun Dios te guibansa'ctu. Palga guntu
dzunguijdx, colguidxejb, xhet xlia'di ca'ni spaad,
sa'csi najcreni nani rujn xtzuun Dios te gunreni
yalguxhtis, te quixpac renani rujn dojl. 5 Ni'cni
nanab jiutu rextiidxreni, xhet ganaxtis sa'csi rujn-
reni yalguxhtis lojtu, néjza te ga'ptu te xcdriejnsa'c,
te xcériennaya. 6 Ni'cni colquijx lojreni nani riéjl
xXca'reni sa'csi renani rnibee najc xmos Dios, luxh
ni'cpac najc xtzuunreni.

7 Colgudeed lo guiraa bejn nani ridjl xca'reni.
Colquiix 10] renani nazaabtu; colquijx impuest loj
ni ridjl xca'ni; colchandlajz renani ridjl chanalajztu;
colguilid'p Xpalan renani ridjl chd'p xpala'reni.
8 Na'c xcajlu di'n loj nicla tej bejn, di'ntis xten
yélrindlajz sa'ni, sa'csi nani rindlajz Xpisinni, bejnga
abasoob xleii Dios. 9 Sa'csi lo xleii Dios caj scree:
“Na’'c guesndjlu bejn ni di gac chdllu, na'c ju'tlu,
na'c cuanlu, na'c gusgueelu, na'c chuguij lajzlu

xhixten resa'lu.” Luxh palga yu' xhi stee leii rsa'ni
con leii ni rnii: “Chandlajzlu resa'lu si'c sandlajzlu
lagajc luj.” 10 Nani rajp yélsandlajz, dini gun latsiaj
lo resani. Ni'cni yélsandlajz rusoob releii ni caj lo
xtidx Dios.

11 Colyejn guiraa redee, sa'csi anajntu xho
najc redxej ni nabajnnu naj, anajntu alagojl
or guibajnnu lo bacal sa'csi abidzungajxhru
dxej che laanu nen dojl lo dxej che huililajznu.
12 Aguxhinduxh, asiddgajxh bianij. Ni'cni cudéz
jilennu redzuun guijdx ni rajc lo xcdjy, te jientisnu
redzunsa'c ni rajc rdxee, lo bianij. 13 Guibansa'cnu
si'c ridjl guibajn rebejn rdxee, na'c guibannu
lo yalrd', niclaza lo yélbiejy, na'c guidiesndjnu
bejn ni di gac chddlnu, na'c ga'pnu rebis, na'c
guidxagdilnu resa'nu, na'c chuguij lajznu xhixten
resa'nu. 14 Ni'cni colca' Xcélrnibee Jesucrist te na'c
guntu redojl ni rlajz gun tiejxhtu.

14

Na'c guiniyajtu rebejtztu

1 Colnii didxdoo lo rebejn nani di gumbesa'c
xtidx Dios, na'c tilndjtureni. 2 Sa'csi yu' reni rililajz
nani sajc gaureni guira'ti xhi cos, niluxh nani
gajd sutijp lo yalrililajz, ganaxtis berduur rajwni.
3Nanirajw guira'ti, na'c guidxechndjni nani di gau
guira'ti; luxh nani di gau guira'ti, na'cza guiniyajni
nani rajw sa'csi Dios aguleza bejnga. 4 ¢Chuxh luj
te guiniyajlu lo xmos te bejn, 4?7 Sugab lagajc
xlamni lojni la laaca rujnni o la xhet laadi rujnni.
Luxh sujnni laaca sa'csi Dad Jesucrist sujn sutijp
lastooni.

> Tej bejn naa sajcru tej dxej lo stee dxej, dxejc
ste'ca bejn rchalo guiraa redxej najc tebloj. Xhet
najcdi, tejga bejn sugunpaclagajc xhigabni. 6 Nani
rapda te dxej, rujnnini te guilid'pni xpala'n Dios,
luxh nani di gunni, rlid'pzani Xxpala'n Dios sa'csi
dini gapda te dxej. Luxh nani rajw guira'ti, rajwni
terlid'pni xpala'n Dios, sa'csirudeedzani xquixtios
lo Dios; nani di gau guira'ti, nez lo Dios dini gau,
rlid'pzani xpala'n Dios, rudeedzani xquixtios lo

Dios.
7 Sa'csi nicla tejnu dinu guibajn xcuentcanu,

nicla tejzanu dinu guet xcuentcanu. & Palga
nabaannu, nabaannu xcuent Dad Jesucrist; palga
guetnu, rejtzanu xcuent Dad, Jesucrist. Ni'cni
palga nabaannu, o palga guetnu, laltis najcnu rex-
pen Dad, Jesucrist. 9 Ni'cni gujt Jesucrist, ni'cni
gubansaczani, te sajc gacni Dad Xten rebengut,
ndjza Dad xten rebejn nani nabajn.

10 Dxejc luj, ¢xhicuent cubeelu bejtzlu, 4? O
¢xhicuent rdxe'chlu rhuiilu lojni, 47 Ni guiraga-
jenu tednu nez loj Jesucrist cadro cueni te gunni
yalguxhtis loonu. 11 Sa'csi scree caj lo xtidx Dios:
Si'ctis ni nabani, rnilidpac lojtu, rajp Dad Dios,
guiraa reben guedxliuj suzuxhijbreniloa,
luxh guiragajc ro'reni sicdjp nara naca Dad Dios.
12 Ni'cni guiraanu, tejganu sudeednu cuent loj
Dios xcuent nani biennu.

Na'c guzallu bejtzlu

13 Ni'cni na'cru cubeenu sanu. Maazru hueen
jilennu Xhlgab nen lastoonu xhetliidi jiennu ni

gun jiajb resa'nu lo dojl. 14 Nard nand, racbeépac
guira'ti najc hueen. Jesucrist Xtadnu baluii nara
si'c. Luxh palga yu' chu tej ni rchalo dini gac

hueen, par laatisni dini gac hueen. 15 Palga la'tu
guntu gac-huin lajz te sa'tu sa'csi yu' xhi rajwtu,
dirutu chasanaj xnezyuj yalsanalajz Na'c gunlu
gunijt te sa'lu xcuent nani ra]wlu sa'csiagujt Jesu-
crist xcuentni. 16 Ni'cni na'c gusaanlu guiniyajreni
nani najc te cos hueen par luj. 17 Sa'csi xcdlrnibee
Dios dini gac xcuent yélrajw, niclaza xcuent yalra'
Xcélrnibee Dios najc xcuent te yélnabannya nez
loj Dios, néjza yalrbedxilajz con yadlrbalajz Xcuent
Sprit Dxan xten Dios. 18 Sa'csi nani rujn si'c lo
Xtzuun Jesucrist, bejnga rchaglajz Dios, luxh re-
ben guedxliuj rniiza didxsa'c xcuent sa' bejnga.

19Ni'cni chanuutis guidiilnu recos nanirujn chu
yalrbedxilajz, ndjza nani rujn racndjnu resanu te
tioobrureni loj xnezyuj Dios. 20 Na'c guntu nit
xtzuun Dios xcuent ni rajwtu. Guliicani guira'ti
ni rajw bejn najc naya, niluxh palga gautu te cos
nani gun jiajb bejtzlu nen dojl, ni'c najc xhet laadi.
21 Hueen najc na'c gautu bail, na'cza yéatu bin,
na'cza guntu jiajb sa'lu nen dojl. 22 Nani rililajztu,
ni'c colyajp xcuentcatu nez loj Dios. Chicbaa nani
dicubeelagajclaani xcuentrecos nanirniinilaaca
najcni. 23 Luxh palga guntio'p lajz te bejn xcuent
nani rajwni, sigubeeni lagajc laani, sa'csi dini
gau xcuent yalrililajz, sa'csi xhitis ni di gac xcuent
yélrililajz, lagajc ni'c najc dojl.

15

Huindlajz sa'lu

1 Nuurnu ni agusutijpnu lo yalrililajz nanab
gacndjnu resanu nani gajd chalilazsa'c.  Di
gacdi guibantisnu Xcuentcanu. 2 Tejganu nanab

chondlaaznu resa'nu lo xcédlnabansa'cni te gacndjnu
chalilajzrureni. 3 Sa'csi nicla Jesucrist dini
nibajn xcuentcani, luxh si'cni caj loj xtidx Dios:
“Redidxyaj ni guniyajreni lojlu biajbreni yeca.”
4 Guiraa rediidx ni cuaj lo guijtz galooli, cuajreni
te guluiireni nuurnu te ga'pnu yalsutijp néjza
yélrustioblajz te gacza guibddznu lo xtidx Dios.
5 Dios rusutijp lajznu, Dios rutioob lastoonu.
Rniaba loj Diosga gacndjni guntu tejtis xhigab
xten Jesucrist con resa'tu. 6 Te dxejcti tejtis gac
xse'tu guilid'ptu xpala'n Dios, Xtad Jesucrist.

Gusule' xtidx Dios loj rebenczijt

7 Ni'cni colca' resa'tu, renani ahuililajz xtidx
Dios sigajc cua' Jesucrist nuure te guilid'pnu
xpala'n Dios. 8 Sa'csi naréa rnié lojtu, bidad Jesu-
crist te gujcni si'c te mos loj rexpen Israel te balui-
ini xcuent didxgulii xten Dios te gusojb rediidx
nani bia'n Dios loj retoxtadgoldoonu, 9 néjza par
rebenczijt, te gulid'preni Xpala'n Dios sa'csi baluilo-
jnixcélrulaslajz Dios lojreni, si'c ni caj lo xtidx Dios:
Ni'cni silid'pa xpala'nlu nez loj rebenzijt,
soléza dij lojlu.
10 Dxejcti stee lajt rniini:
La'tu benzijt, colguibalazndj rexpend rexpejn Israel.
11 Stee lajt cajza:
Guiraatu, rebenzijt, colguilid'p xpala'n Dad,
suguilid'pza guiralii rebejn xpala'nni.
12 Stee hudlt guniiza Isaias scree:
Siricaj te xagdoo tolsai,
ndjza te ni chés te guinibeeni loj rebenzijt,
laani cabdjz rebenzijt.

13 Naj rniabd lo Dios ni rudeed yalrbazlajz,
te laani gacndj guibalajztu, cuecdxilajztu, sa'csi
salilajztu, te tioobru yalrbézlajz ni rajptu sa'csi
Sprit Dxan xten Dios yu' nen lastootu, luxh laani
rajpni yalrnibee.

14 Luxh =xcuent la'tu rebetzd, ananchea
nabansa'ctu nasinduxhtu, arajcza rulijdxtu sa'tu,
15 Juxh loj guijtzre bacuaa gaii didxnaj xcuent
tiop-chon cos, te gusnad lajztu. Runa si'c xcuent
yéalrulaslajz ni baniidx Dios lod 16 te gacid xpen
Jesucrist ni rusule' diidx loj rebenzijt. Ni'cni
cagusulesa'cd xtidx Dios lojreni, te xca' Dios
rebenzijt si'c te gojn ni ruded, sa'csi agujcreni
bennaya sa'csi rbajz Sprit Dxan nen lastooreni.

17 Ni'cni xcuent Jesucrist abidxadlda xhicuent
guiniduxhd didxro xcuent recos ni najc xten
Dios. 18 Sa'csi dina guinid diidx xcuent xhi
stee cos, ganaxtis xcuent xho gucndj Jesucrist
nard, luxh xcuent ni'c basoob rebenzijt diidx,
huililajzreni xtiidxni sa'csi biejn diajgreni
xtiidxni, bahuiizareni rextzuunni, 1° con
yéalmilaagwr Xten redzunro, resenro, ni gujc con
xcélrnibee Sprit Dxan xten Dios. Ni'cni lo guedx
Jerusalénli, ndjza guideb gabi ro'c, lo guedx Ilirico,
guiraa nejzga abasule'd xtidx Jesucrist. 20 Si'cza
guyu'd ganduxh gusule'a xtidx Dios xhet cadro
ahuisule'direni xtidx Jesucrist, alga ganax cadro
gajdreni gumbee Jesucrist, te na'c guna dzuun
cadro gusloj cayujn ste'ca bejn dzuun. 21 Te gacni
si'cni caj lo guijtz:

Renani rutliidi bij diidx xcuentni, suhuiipacreni
lojni,

luxh renani gajdpac diajgreni jiejn Xtiidxni,
sacbecheereni xtiidxni.

Rujn Pabl xhigab chddni guedx Roma

22 Ni'cni balti huélt badxojn Dios nara jiddhuid
lojtu. 23 Luxh naj sa'csi abaluxd xtzund guideb
nezree, ndjza sa'csi agujc balti ijz rlazduxha
jiddhuia lojtu, 24 naj che cha'a Espafia siddhuidpac
lojtu. Che tedd, jiddhuidpac contu te ganid guibal-
aznaj la'tu, dxejcti gacndjtu nara te cha'a Es-
pafia. 25 Naj sia'a guedx ]erusalen te chanai
xcoobr rexpejn Dios ni yu' ree loj rebejn ro'c.
26 Sa'csi rebejn Macedonia néjza reben Acaya
rlajzpacreni guxhalreni te coobr loj rebenproob
ni yu' lo reni huililajz xtidx Dios nen guedx
Jerusalén. 27 Bejnreni xhigab hueen gunreni si'c,
luxh guli'careni, sa'csi yu' xhi nazaébreni lojreni
sa'csirebejn Jerusalén najc reni baxhal xtidx Jesu-
crist lojreni, najlaaca rujnreni cayacndjreni reben
Jerusalén con xhixtenreni. 28 Ni'cni che chasa'na
meel lojreni dxejc tedd lajdxtu, jiddhuid contu,
dxejc cha'd Espafia. 29 Luxh anana che jiila lojtu,
li guidxa lastod xcdlnasa'c Xtidx Jesucrist guidzuné
lojtu.

30 Rebetzd, rniabduxhaé lojtu xcuent xtidx Dad
Jesucrist ndjza xcuent xcalrindlajz Sprit Dxan xten
Dios, colguidxagsa'tu, te colgacndj colcuedx-guiniabtu
lo Dios xcuentd. 31 Colnab lo Dios te guslaani nara
lojreben Judea nani di gusoob xtiidxni te saru gun
rebendxan ni yu' Jerusalén te xca'reni ni chanad
lojreni. 32 Te cabaa lazd guidzuna lojtu, sa'csi
rlajzpac Dios jidla lojtu, te lalni yu'a lojtu sidlyua,

susilazdza con la'tu. 33 Dios ni rbecdxilajz bejn
gacndj guiraatu. Sugacni si'c.

16

Ruxhalni xtixtios lojreni

1 Colgacndj bisiajnnu Febe. Nane're bejn dzun-
duxh nen guidoo ni tre' Cencrea. 2 Colca'ni xcuent
Dad, Jesucrist, si'cni ridjl gun bejn gacndj renani
rililajzpac xtidx Dios. Colyacndjni lo xhitis nani
guiquiinni, sa'csi laani gucndduxhni xhidal rebejn,
ndgajcza nara gucnjni.

3 Ruxhala xtixtios lo Priscila néjza lo Aquila,
ni racndj nard lo xtzuun Jesucrist. 4 Laareni
nicdjpreni niejtreni xcuenta, ni'c rudedd xquixtios
lojreni, luxh xhet narétis, ndjza guiraa rebejn ni
yu' lo rexquidoo rebenzijt. 5> Ruxhald xtixtios loj
resa'd ni rdxagsa'reni rolijz Priscila ndjza Aquila.
Ruxhala xtixtios loj Epeneto, ni sandlazduxha, ni
gujcbenganid ni huililajz xtidx Jesucrist nen guedx
Acaya. 6 Ruxhala xtixtios lo Marii nani benduxh
dzuun lojtu. 7 Ruxhala xtixtios loj reben ladxé ni
laa Andronico néjza Junias; laareni guyundj néara
nen latzguiib, najcreni benro loj reapost. Ganid
laareni huililajz xtidx Jesucrist, dxejcti huililaza.

8 Ruxhald xtixtios loj Amplias, ni sandilaza
xcuent Jesucrist. 9 Ruxhala xtixtios loj Urbano, ni
runndj nuurnu xtzuun Jesucrist. Ruxhaléza xtix-
tios loj Estaquis, ni sanélaza. 10 Ruxhaldza xtixtios
loj Apeles, niabadeed balti seenrililajzpacni xtidx
Jesucrist. Ruxhaldza xtixtios loj guiraa ni tre' rolijz

Aristobulo. 11 Ruxhalaza xtixtios lo Herodion ben
ladxd, néjza loj resa’ Narciso nani ahuililajz xtidx

Jesucrist. 12 Ruxhaldza xtixtios loj nan Trifena
ndjza nan Trifosa, guiro'preni cayujn xtzuun Jesu-
crist. Ruxhalédza xtixtios loj nan Pérsida, sanélazéni,
abenduxhni xtzun Jesucrist. 13 Ruxhaldza xtix-
tios lo Rufo nani agule Dios, néjza lo xnanni,
sa'csi gujcni si'c xnandza. 14 Ruxhaldza xtixtios 10j
Asincrito, néjza lo Flegonte, néjza lo Hermas, ndjza
lo Patrobas, ndjza lo Hermes, néjza lo rebetza ni
yunéjreni. 15 Ruxhaléza xtixtios loj Fildlogo, ndjzalo
Julia, néjzalo Nereo con bisiajnni, ndjzalo Olimpas
ndjza guiraa rexpen Dios nani yundjreni ro'c.

16 Colye'tz xchan loj resa'tu. Guiraa rexquidoo
Jesucrist ruxhal xtixtios lojtu.

17 Rebetzd, rniabduxhd lojtu ga'ptu cuidaad
xcuent renani rujn biejy te guilia' sa' bejn, nani
rlajz guntu guiraloj nani najc garenca loj yalruluii
ni bisieedtu, colguibicajlojreni, 18sa'csi sa' rebejnga
direni gun xtzuun Jesucrist. Laareni rlajztisreni
gunreni si'c rlajz tiejxhreni; rniireni didxdoo, di-
idx ni rgudxguel diajg bejn te rusgueereni lastoo
rebejn nani di susin. 19 Guiranejz abire'ch diidx
xcuent xho rusobsacpactu xtidx Jesucrist, ni'cni
rbaa laza, ni'cni rlaza gactu nasinduxh xcuent re-
coshueen, luxh si'c baz xhet ganditu xcuent re-
cosguijdx. 20 Luxh Dios nani ruscuecdxilajz bejn
siojb guta'cwni bendxab xhan ni'tu. Gacndj Dad
Jesucrist la'tu.

21 Timoteu nani racndj nard lo dzuun, ruxhal
xtixtios lojtu. Lucio, Jason, ndjza Sosipater, ben
ladxd, ruxhalza xtixtios lojtu.

22 Najra Tercio, ni cagucuad guijtzre xcuent
Pabl, ruxhalédza xtixtios lojtu xcuent Jesucrist.

23 Ruxhalza Gayo xtixtios lojtu. Rbddznu rolijzni,
luxh rudeedzanirolijzni guidxagsa' reben guidoo.
Ruxhalza Erasto, ni najc tesoreer xten guejdxre,
xtixtios lojtu, sigajcza bejtznu ni laa Cuarto.

24 Gacndj Dad Jesucrist la'tu. Sugacni si'c.

Rediidx lult xten Pabl

25 Colguilid'p xpala'n nani sajc gusudzu'tz la'tu
loj xtiidxni nani basule'a, ndjza loj xtidx Jesucrist
xcuent rexhigab ni naga'tz galooli, 26 naj abaluiloj
rediidxga lojtu; ndjza xcuent ni bacuaa reprofe't
galooli; si'c najc diidx ni bia'n Gueb Dios ni nabajn
par tejpas loj rexpejnni, agusule'ni loj guiraa re-
ben guedxliuj, te gusoobreni diidx sa'csi rilila-
jzreni xtiidxni, 27 colguilid'p xpala'n ni najc tejtis
Dios ninanduxh. Suguilid'pnu xpala'n Dios xcuent
Jesucrist. Guilid'pnu xpala'n Dios par tejpas. Sug-
acnisi'c.

